«Илышемже савырнен мургорныш,

Шарналташ кодеш тек курымлан».

(Г.Иванова-Ямаевалан 70 ий теме лўмеш)

«Пумарий» муро йо‰га. «Куван ке‰ж» ансамбль мура.

1 вўд. Жапда тыматле , кумылда лывырге лийже, пайремышке толшо унана-влак, Кугу Пумарий школын туныктышыжо ден тунемшыже-влак.

  2 вўд.  Таче кажнын шинчаште куан тул чўкталтын, шўмым юзо вий авалтен. Вес семынже лийынат ок керт, вет школышто таче пайрем шўлыш озалана.

1 вўд. 2010-шо ийыште ме школ пырдыжеш Марий Эл Республикын сулло артистше Юрий Рязанцевлан шарнымаш о‰ам сакышна.
2 вўд. А тений школнан да шочмо кундемнан чапшым кўшкє нєлтышє Российын да Марий Элын сулло артисткыже , Олык Ипай лўмеш да Марий АССР кугыжаныш премий-влакын лауреатше, Параньга кундемысе Штрамарий ялеш 1942-шо ий 6 декабрьыште шочшо Галина Николаевна Иванова-Ямаева дене вашлиймашке погынен улына.
1 вўд.   Шочмо кушмо вер, лишыл е‰-влак дене вашлийын мутланаш, илыш корным шарналын лекташ. Тыге ышташ лиеш таче тыште, мемнан дене пырля.

2 вўд.   Шергакан, пагалыме Галина Николаевна, эртыше шочмо кечыда дене шокшын саламлена, тыланена тумо гае пе‰гыде тазалыкым, порсын ярым гае кужу ўмырым, еш пиалым, чон ласкалыкым, кодса тыгаяк илышым йєратыше, мемнам куандарыше.

1 вўд.   Поро ончалтышда шинчаштына волгалтеш,
Лыжган пелештымыда пылышыштына йо‰галтеш,

Порсын гае кумылда куандара шўм-чоннам,

Пагален, йєратен, тауштен ойлена.

2 вўд.  Лийза кужу ўмыран да тичмаш пиалан,

Лийза эреак таза кап-кылан.

Патыр вийым, шийвундым, шочшетлан перкем

Тек тыланда Кугу Юмо пуа ешарен.

1 вўд.   Шочмо кечыда лўмеш ме изирак пєлекым ямдылен улына. Тек тиде пєлек тачысе вашлиймашнам эреак шарныктараш тў‰алеш. Налза мемнан муро саламнам. 
7-ше класс ўдыр-влак мурат.
2 вўд.   Илыш йогын эрта моткоч писын,

Огеш лий ни чарен шогалташ, ни мє‰геш савыраш.

Рвезе пагыт ила шарнымаштына модын,

Нигунам ок мондалт, ок шо‰гем.

1вўд.   Жап толын шуо илыш книгадам шергалын лекташ. Альберт Васильевын почеламутыштыжо тыгай корно-влак улыт:

«Шочынам чо‰ештылаш манын,

Мый шым кыре о‰ым нигунам.

Илышемже савырнен мургорныш,

Шарналташ кодеш тек курымлан».

2 вўд.   Ойлышна, Галина Николаевна Штрамарий ялыште шочын. Вияш, лопка уреман ял ынде у тўсым налын. Кермыч дене ыштыме чапле оралте-влак ятырак уло. Тў‰алтыш школ олмым кызыт илалше е‰-влак веле палат. Галина –  ешыште эн кугу йоча.. Аваже туныктышо лийын. Садланак ўдырлан школыштат тўрлє вере тунемаш пернен.
1 вўд.   1957-ше ийыште 8-ше классыш Кугу Пумарий школышко тунемаш толеш. Тыште тудлан чыла у: школ, туныктышо, тунемше-влак. Школжат кызытсе семын ик зданийыште огыл, а ныл вере верланен. Эн умбалне тў‰алтыш класс-влак да директорын илыме верже. Кугорно ты велне  кум вере тунемме вер, покшелне учительский, библиотека да кум класс.
2 вўд.   Школышто йоча-влак шукын улыт, но шым класс деч вара ятырын тунеммым чарнат. Галян тунемме классыште йоча-влак латкандаш ял гыч тунемаш коштыныт
1 вўд.   50-60-шо ийлаште эше ик ойыртем лийын: школышто утларакше вате-марий туныктышо пар лийыныт: Ольга Ивановна ден Петр Игнатьевич Исаевмыт, Лидия Петровна ден Степан Николаевич Казанцевмыт, Зинаида Ильинична ден Николай Иванович Заболотскихмыт, Нина Ильинична ден Николай Тимофеевич Волковмыт, Фаина Тихоновна ден Елизар Николаевич Мустаевмыт да моло-влакат.
2 вўд.   Школышто тыгак туныктеныт Данил Васильевич Атлашкин ден Федор Васильевич Старшеев. Пионервожатыйлан ыштыше Лидия Кирилловна Завойских эрелан йоча-влакын шарнымашыштышт кодеш.

1 вўд.   Теве тыгай школышто да тыгай туныктышо-влак дене Галина кум ий тунемын. А телым пачерыште Буркова Римма, Романова Зоя дене пырля илен. Каныш кечылан Штрамарийыш але аважын туныктымо Штрамарий почи‰га ялышке вашкен, вет тыште тудым кум шольыжо да кок шўжарже вученыт. Штрамарий почи‰аште илымым таче мемнан дене пырля Иванова Зинаида Ивановна шарналта. 
(Иванова З.И. шарнымашыже)

«Куван ке‰еж» муро
2 вўд.   Талант айдемылан шочмо годымак пуалтеш. Нал кеч изи йочам але школышто тунемшым, кажне е‰ мо дене-гынат ойыртемалтеш. Пумарий школышто Галина Иванова кандашымше гыч луымшо класс марте тунемын. Чыла предмет денат келге шинчымашым ончыктен. «Шинчымаш кугорнышто, але илыш ошкыл» книгаштыже Елизар Николаевич Мустаев тыге шарнен воза: «Тунеммыж годымак Галинан артист койышыжо палдырныш.  Мый нунын классный руководительышт улам ыле. Тачат шинча ончылнем: кузе Галина почеламутым йо‰галтарен! Уло кумылын, шўм вургыж каласкален. Мураш, кушташ мастар лийын. Маныт,пўртўс айдемылан мом пуэн гын, тудо кунам-гынат палдырнышаш. Галина денат тыге лие. Шарнем, кугурак класслаште руш литература дене возымо сочиненийжым класс ончылно ик гана веле огыл лудынам. Моткоч сылнын воза ыле. Тыштат, руш манмыла, «образный мышлений» ончыл верыште лийын.

1 вўд.   Умбакыже Елизар Николаевич тыге шарналта: «Галина тўрлым шонен лукташ мастар ыле. Икана школышто у буфетым почыч. Мый тушко пурышым. Галинат тушто ыле. Вучыдымын тудо мылам ойла:

-- Елизар Николаевич, айста ме тендан дене изи инсценировкым модын ончыктена.

Мый вигак шым умыло.

-- Мый тореш омыл, -- манам. – Мом ыштышаш улам?
-- Те сатум налше лийыда, мый --  ужалыше, -- умылтара Галина.

Чынак, тудо прилавке коклаш пурен шогале да, сатум моктен, калыкым ўжаш тў‰але. Мыят, налше семын койын, консервым пуаш йодым. Калык мемнам онча. Тиде жапыште ала-кє фотоаппаратым лукто да снимкым ыштыш. Ты фотосўрет мый денем таче мартеат аралалт кодын».

2 вўд.   Кызыт мутым Светлана Федоровна Старшеевалан пуэна. Тудо Галина Николаевна дене пырля ик классыште тунемын, йолташ ўдыр лийыныт. 

                                    (С.Ф.Старшееван выступленийже)
1 вўд.   Галинан мастарлыкшым ужын, класс вуйлатыше Елизар Николаевич туныктышо лияш темлаш тў‰алын. Шонен, тыгай е‰ын верже школышто лийшаш. Путырак мастарын раш ойлымыжо, яндар йўкшє, чолга койышыжо, келге шинчымашыже да поро койышыжо туныктышо лияш моткоч келшен толыныт. Но пўрымаш весе лийын, пўртўс пуымо вий вес корныш ўжын. Галина Николаевна, артист корныш логалмыда, артист пашада нерген каласкалаш тыланда мутым пуэна.
2 вўд.   Галина Николаевна, ГИТИСым тунем пытарымек, шочмо кундемыш толмо деч ончыч Москвасе театрлаш кодаш темленыт, но те моло-влак дене пырля Марий кундемыш пєртылын улыда. Иктаж гана тыге ыштымыланда єкынен улыда мо? А кызыт гын кузе ыштеда ыле?

«Арлекин» почеламут.
1 вўд.   Галина Николаевна чынже денак «марий культурын шєртньє        поянлыкше». Вет тудо 100 утла тў‰ образым моткоч устан чо‰ен.

Шкежат тудо моткочак пушкыдо кумылан, яндар чонан айдеме. Пўртўс тудлан талант деч посна порылыкым, ныжылгылыкым пєлеклен. Мутым Мария Байрамовна Матуковалан пуэна.
(М,Б.Матукован каласкалымыже)

Куштымаш. 9-ше класс кушта

2 вўд.   Куптыр дене тўрлалтеш тек шўргє,

             Шўм гын тидым ок шоно палаш.

             Чонна дене огынал эше шо‰го,
             Керек сур вашка ўпыш пураш.

1 вўд.   Пагалыме Галина Николаевна, уло кумылын тауштена вашлиймашке толмыланда. Уло шўм шокшына дене эше ик гана саламлена чапле юбилейда дене. Тыланена сай тазалыкым, поро кумылым, чон ласкалыкым. Тендан дене ме моткочак кугешнена.

«Чеверынат-чеверын» муро.

Уна-влакым кинде-шинчал дене вашлиймаш 

«Куван кенеж» ансамбль деч муро салам

7-ше классыште тунемше-влак деч муро пєлек

Старшеева С.Ф. школышто тунемме жапым шарналта

Ах, шарнымаш, шарнымаш…

Артистке почеламутым лудеш

М.Б.Матукова дене коктын 

«Эн первойжо годым…» мурым мурат

«Куван кенеж» ансамбль дене пырля

9-ше классыште тунемше-влак куштат

Вашлиймашым шарныктарыше фотографий

Г.Иванова-Ямаева 5-ше классыште тунемше 

Веселова Алена дене пырля

Г.Иванова-Ямаева ден З.Иванова

Театрыште саламлымаш

